
CULTURA-SOCIEDAD 

Azkar zabaldu da hilberria euskaltzaleen artean: Etxahun-Iruri, Pierre 
Bordazarre, zuberotarrik ezagunena eta maitatuena, hil da; eta Pauen hil da, 
horren maite zuen «Xibeúa» hartatik Urrun, erruz honru zituen khantore eta 
pastuale hilezkorrak ezin entzunik. . 
Etxahun hil da. Eta Zuberoa bera amiñi bat hil ote den zantzua hedatzen da 
Euskal Herrian gaindi. 

Ez dut nik euskaldun apalagorik 
ezagutu, zinez. Alta, Etxahunek be-
izuen merezimendu; bere laborari-bi-
zimoduari eutsi baitio beti. Eta, ho-
rrez gain, eta intuizio soilaren bidez, 
bederatzi pastoral eman, eta ez dakit 
zenbat kantu eder. Horrez gainera, 
jakina, Ager atabalariaren «kunpa-
ñian», Zuberoko herri guztiak kurri-
tzen zituelarik. 

Etxahun gizon ona zen, «gizun 
phestia» zinez; eta halakotzat hartua 
nun-nahi. 

Iparraldean berarekin mintzatzeko 
aukera izan dudan bakoitzean, eus-
kaltzale suharra aurkitu dut tinko. 
Eta abertzalea ere bai, ondoko lerroe-
tan ageriko den bezala. 

¡ Aurrera zihoan 1948 urtea. Ongi 
oroitzen naiz. Euskaraz ikasten hasi 
berria nintzen ni orduan. Eta Donos-
tia-ko kaira biltzen ginen euskaltzale 
gazte batzuk, erdi isilka, erdi beldu-
rrez. Urte latzak haiek. Argi-izpirik ez 
bazterretan. 

Eta Jon Etxaidek ematen zituen es-
kolen ondoren, eta denon pozgarri, 
kanta berri eta bitxi bat ikasi genuen: 

Sorlekhia ütxirik gazte nintzalarik. 
Parisen sarthü nintzan kurajez betherik, 
Plazerez gose eta bflrian hartiirik 
Behar niala alegera bizi. 
Bostetan geroztik 
Nigar eginte dit 
Xiberia gatik». 

Eta ozenki errepikatzen: 
«Agur Xiberua! 
Bazter gfizietako xokhorik eijerrena, 
Agur Atharratze, 
Zuri ditit ene ametsik goxuenak; 
Bihotzan erditik 
Bostetan elki deitadazüt hasperena, 
Zü ützi geroztik 

' Bizi naiz trixterik 
Abandonatürik 
Ezpeita berririk 
Parisez besterik 
Zü bezalakorik»... 

Ez genekien kantua norena zen, 
ezta Euskal Herriko atal hura non 
zen ere. Baina martxa-aire alai horrek 
poztu egiten gintuen, eta esperantza-
bidea irekitzen. 

Eta urteak joan ziren horrela. Eta 
askoz ere beranduago arte Iruri-ko 
Etxahun egilearen berririk ez genuen 
izan. Baina ipartar ezezagun hark 
gure bihotzak bilduak zituen. 

Askoz beranduago, hogei urtez ge-
roago agian, lehenengo pastorala 
ikusteko aukera izan nuen, Barkoxen 
gaizki ez banago: «Berterretx». Hona 
hemen Etxahunekiko bigarren elkar-
keta. Eta, zinez, Barkoxeko bazter zo-
ragarri hartan, «Agur Zuberoa» hura 
lehenengo aldiz entzun genuen baino 
bortitzagoa eta skonagoa izan zen zi-
rrara. Ñola edo nondik ez dakigularik 

ere, geure bihotzaren erditik mintzo 
bidé zen Etxahun; eta geure muineta-
tik beretatik aire hunkigarri haiek as­
matzen: 

«O, zelüko Jinko Jauna! 
Zuri hersatzen nüzü, 
Azken oren izigarri tilintan 
Argi egin izadazüt»... 

Pierre Bordazarre «Etxahun» 

Neure belarrietan entzuten dut 
oraino! 

Etxahun poeta baitzen osoki eta 
berez, Urepel-go Xalbador ere poeta 
zen bezalaxe. Ñor ez du hunkitu, bai 
doinuaz bai mamiaz, Etxahun-en 
«khantore» famatu honek: 

«Goizian argi hastian, ene leiho hegian, 
Txori bat phausatzen da eta goratik has-
ten khantan. 
Txori eijerra, hain alagera entzuten haita-
nian, 
Ene bihotzeko trixtura laster duak ai-
dian»... 

Ez ordea, hitzez betetako olerkigi-
lea; baizik-eta Zuberoako eta Euskal 
Herriko kezkez eta ezinegonez ora-
tua: 

«Euskal herriko plaza hanitx hütsik dirá. 
Nurat hurtü dirá hanko pilotarik? 
Ostatietan bazter gtizik ixil dirá, 
Nurat galdü dirá leheneko khantarik? 
Ezta herrin zahar zunbait baizik, 
Gaztiak oro ezkapirik. 
Jeik' hadi Euskadi, eta mintza hadi 
Ozenki gure gazteriari, 
Behar díala bethi fidelki kunserbi 
Gure usantxa zahar horik»... 

Baina Etxahunen abertzaletasuna, 
euskarari datxekio: 
«Nurk erran othe zian: 
«Gaskoiñ da Eskiula, 
Gaztek ükhatü diela 
Zaharren odola?». 
Ez! Euskara bizi da 
Han bethi bezala, 
Eta orok laidatzen 
eskualdün arbola. 
Botzik girade, Eskiula, 
Egon beitira fidela. 

Eta bere euskal kontzientzia ez da 

inoiz Iparraldean mugatzen: 
«Gure zazpi probintzietako 
Euskal herrik' eijerrena, 
Bihotzak dio zire, Xibero, 
Arauz beitzütüt maitena»... 

Eta oraino ederrago agian «Hegua-
aldeko eskualdünentako» egin zuen 
khantore hau: 

«Abrekeria, zer tristezia horengatik, 
behar izan düt nik laster egin sorlekhütik, 
adin-florian, ogenik gabe, inozentik, 
maite beitzüntüdan, o Ama Eskuadi, oron 
gafietik!»... 

Oren trixte honetan beste izari bat 
hartzen bidé du, halako batez, Ligin, 
egin zidan eskain-lerro hark: 

«Gipuzkoa-ko anaier, agur!». 

Guk askotan zuberotarrak frantses-
tzat eta arroztzat hartzen baditugu 
ere (eta Euskadiren izenean!), Etxa-
hunek «anaia» tzat baikuntuen gipuz-
koarrok eta Hegoaldeko euskaldun 
guztiok. 

Orain, horrela, «por pragmatismo» 
eta «por realismo» euskal abertzaleta-
suna hiru probintzi «vascongado»en 
aldeko erdal regionalismo ustel eta 
hutsal bihurtu nahi den une honetan, 
Etxahunen heriotzak lotsatu ere egi-
ten gaitu. Iruritarrak ere gure Anaiak 
baitira; eta Guztiz anaiatzat senditzen 
ez dituenak, nekez hitzegin baitezake 
abertzaletasunaz eta Euskadiz. Gaur 
Irurin Anaia eta Aberkide zen labo­
ran musikari handi eta apal bat galdu 

dugu. Agian jakingo dugu halakotzat 
hartzen eta ospatzen! 

Ohore handiagorik ezin eman poe­
sía hau eman zigun zuberotarrari: 

«Ama Euskadi-entako 
Zer nüke suhetatzeko, 
Oro irus ikhusteko? 
Gaztelietan dütien haurrak 
Aurthen libra ditin oro!» 

Bai, adiskideok; Etxahunek amnis­
tía ere eskatzen baitzuen, eta «gazte-
lietako» anaien askatasuna galdatzen. 

Etxahunia-ko guztiei eta Zube-
roako aberkide guztioi, nik eta nire-
kin batera euskaltzale eta abertzale 
guztiek: Nahigabean lagun gaituzue. 

